
Fèy enfòmasyon

Lè W ap Resevwa yon Pansyon ak 
Avantaj Asirans Chomaj Ou
Nan dat 29 mas 2013, Gouvènè Andrew M. 
Cuomo te siyen yon kantite refòm nan sistèm 
Asirans Chomaj Eta New York pou fè refòm sa 
yo vin pran fòm lwa. Refòm sa yo nan avantaj 
patwon yo ak moun ki fè reklamasyon yo avèk 
ranfòsman Fon Fidisyè ki peye avantaj pou moun 
ki fè reklamasyon yo epitou avèk ogmantasyon 
pousantaj avantaj yo pou travay ki nan chomaj 
yo apati mwa oktòb 2014. Chèche jwenn plis 
enfòmasyon sou sit wèb http://labor.ny.gov/ui/ui-
reform-claimants.shtm. 

Fèy enfòmasyon sa a ap fè ou konnen kijan lè w 
ap resevwa yon pansyon sa ka afekte kalifikasyon 
ou pou resevwa avantaj Asirans Chomaj.

Èske si mwen resevwa yon pansyon sa 
ap afekte avantaj mwen yo?
Si ou te pran retrèt epi ou p ap chèche travay, 
ou pa kalifye pou avantaj Asirans Chomaj. Si ou 
te pran retrèt nan yon djòb epi w ap chèche yon 
lòt travay san pran sou, ou ka kalifye pou avantaj 
Asirans Chomaj. Ou dwe satisfè menm kondisyon 
yo ak tout lòt moun ki fè reklamasyon avantaj yo.

Avantaj ou yo ap redui a 100 pousan kantite lajan 
pansyon w ap resevwa a si patwon peryòd debaz* 
ou te kotize ladan, kèlkeswa si ou te kotize oswa 
pa t kotize nan pansyon an. Si ou te sèl moun ki te 
kotize nan pansyon an, avantaj ou yo p ap redui.

Si ou vin kalifye pou yon pansyon pandan w ap 
resevwa avantaj Asirans Chomaj, ou dwe fè Sant 
Reklamasyon nan Telefòn konnen sa nan nimewo 
1-888-209-8124 oswa 1-877-358-5306 (si ou pa 
nan Eta New York). Si ou pa fè nou konnen sa, 
ou ka resevwa yon peman avantaj anplis epi w 
ap gen pou remèt lajan sa a. Ou ka jwenn lòt 
sanksyon tou.

Èske yo kapab konsidere lòt kalite peman 
retrèt yo kòm pansyon, epi poutèt sa 
peman sa yo kapab redui avantaj Asirans 
Chomaj?
Wi. Rediksyon nan pansyon aplike nan yon pansyon 
gouvènman oswa nan lòt pansyon, retrèt oswa 
peman moun ki retrete, peman anwite oswa nenpòt 
lòt peman sanblab chak peryòd ki baze sou travay 
anvan an.

Èske yo ta redui pousantaj avantaj mwen 
si ansyen patwon an te mete nenpòt 
kotizasyon nan 401(k) mwen?  Èske yo 
konsidere yon 401(k) kòm yon pansyon k 
ap redui pousantaj avantaj mwen?
Si ansyen patwon ou se yon patwon peryòd 
debaz*, pousantaj avantaj ou kapab redui si ou 
te resevwa yon peman 401(k) ansyen patwon ou 
te kotize ladan. Sa ta aplike si ou resevwa peman 
401(k) chak peryòd oswa si ou nan chomaj paske 
ou nan retrèt men ou rete aktif nan mendèv la, 
epi w ap resevwa yon peman an yon sèl vèsman.

Si mwen transfere pansyon mwen, 401(k) 
mwen, 403(b) mwen, elatriye nan yon 
IRA kalifye, èske mwen toujou ka anba 
yon rediksyon pousantaj?
Non.

*Peryòd Debaz: Kat (4) trimès almannak 
konplè lè ou te dwe touche yon kantite 
minimòm salè pou kalifye pou avantaj 
Asirans Chomaj.

